
1. Опис на состојбите во областа и дефинирање на проблемот
Опис на состојбите 
Законот за електронски документи, електронска идентификација и доверливи услуги („Службен весник на Република Северна Македонија“ бр. 101/19 и 275/19) го уредува создавањето, складирањето и обработката на електронските документи, електронската идентификација и доверливите услуги како и употребата на електронските документи, електронскиот потпис и електронскиот печат и електронските доверливи услуги во управни и судски постапки. Законот ја уредува правната и доказната сила на електронски документи, дигитализирани документи и репродукција во хартиена форма. Според законот, електронски документи имаат иста правна важност како и писмените документи. Дигитализирани документи и хартиени репродукции на електронски документи се признаваат како копии на оригиналите, при услови дека се создадени и потврдени во согласност со законот.
1.1 Причини за проблемите кои се предмет на разгледување
Институциите кои не се поврзани меѓу себе со системот за безбедносна размена на документи, не можат да примат оригинален електронски документ, па до нив се доставуваат електронски документи репродуцирани на хартија, што всушност е копија од електронскиот документ. Вака доставени електронски документи репродуцирани на печатен медиум доколку не се верифицирани согласно член 10 од Законот за електронски документи, електронска идентификација и доверливи услуги, не можат да се третираат како оригинален документ и нема правна и доказна сила како и оригиналниот документ. Оваа состојба ја отежнува примената на електронското работење на јавните органи и искористување на веќе развиените ИКТ системи, а спротивно од заложбите на министерството за целосна дигитализација на процесите.
2. Цели на предлог регулативата 
Законот чие донесување се предлага се заснова на истите начела на кои се заснова и основниот текст на законот. Предложените измени и дополнувања на Законот за електронските документи, електронска идентификација и доверливи услуги се во насока да се поедностави размената на документи создадени во електронска форма издадени од јавните органи, ако истите се репродуцираат на кој било печатен медиум, а притоа се издадени согласно Правилникот за задолжителни елементи на електронските документи. 
3. Можни решенија (опции)
3.1
Опис на решението „не прави ништо“  

Доколку се одбере опцијата „не прави ништо“, нема да има напредок во решавање на проблемот со разменување на електронски документи, односно поддршка на процесот на дигитализација на јавните органи и искористување на националните ИКТ системи. Ќе треба да се чека долго време, додека не се имплементираат сите ИКТ системи во сите институции, за да можат да се користат електронските документи согласно постоечките законски прописи.
3.2
Опис на можните решенија (опции) за решавање на проблемот 

Во согласност со законот, електронскиот документ има иста правна и доказна сила како и писмената форма на документот истиот не може да се оспорува како доказ во управна или судска постапка само затоа што е создаден во електронска форма. Дигитализирани документи имаат иста правна и доказна сила како и оригиналните документи, ако се извршени под надзор и идентичноста е потврдена со квалификуван електронски печат или потпис. Електронскиот документ во печатена форма се смета за копија на електронскиот документ. Промената што се предлага е дополнување на член 10 од законот, со нов став со кој електронскиот документ издаден од јавни органи репродуциран на кој било печатен медиум да не подлежи на процесот на верификација. Оваа промена значи дека електронскиот документ издаден од јавни органи и репродуциран на било кој печатен медиум, а при тоа ги содржи задолжителните елементи на електронскиот документ согласно Правилникот за задолжителни елементи на електронскиот документ се признава како оригинален документ. 
4. Проценка на влијание на регулативата
4.1
Економски влијанија  

1. Предлог законот за изменување и дополнување на Законот за електронските документи, електронска идентификација и доверливи услуги ќе воведе поефикасно користење на електронските услуги и прифаќање на електронските документи издадени од јавните органи. Со тоа ќе се намали бројот на посети на граѓаните и бизнисите на шалтерите на институциите и ќе се подобри ефикасноста на јавните органи. 
2. Доколку се одбере решението „не прави ништо“ се ризикува да не се стимулира издавање на електронски документи преку Националниот портал за електронски услуги, а со тоа и да се продолжи на стариот, конвенционален начин за добивање на услуги. 
4.2
Фискални влијанија 
1. Со Предлог законот за изменување и дополнување на Законот за електронските документи, електронска идентификација и доверливи услуги не се предвидуваат нови фискални импликации, односно не се потребни дополнителни финансиски средства за негово спроведување. 
2. Доколку се одбере решението „не прави ништо“ нема да има дополнителни фискални влијанија.
4.3
Социјални влијанија
1. Предложените измени и дополнувања на законот нема да предизвикаат социјални влијанија. 
2. Доколку се одбере решението „не прави ништо“ нема да има дополнителни социјални влијанија. 
4.4
Влијанија врз животната средина 
1. Со предложените измени и дополнувања на законот ќе се намали употребата на хартија од страна на јавните институции. 
2. Доколку се одбере решението „не прави ништо“ нема да има дополнителни влијанија врз животната средина.
4.5
Административни влијанија и трошоци – 

   а) трошоци за спроведување 
1. Не се потребни дополнителни трошоци за спроведување на предлог законот . 
2. Доколку се одбере решението „не прави ништо“ нема да има дополнителни трошоци за спроведување на прописот. 
 б) трошоци за почитување на регулативата 

Не се потребни дополнителни трошоци за почитување на регулативата.
5. Консултации

5.1.
Засегнати страни и начин на вклучување
 Побарано е мислење по нацрт текстот на Предлог законот за изменување и дополнување на Законот за електронските документи, електронска идентификација и доверливи услуги од Министерството за финансии, Секретаријатот за законодавство, Секретаријат за европски прашања и Кабинет на заменик претседател на владата, без ресор, задолжен за политики за добро владеење.
5.2.
Преглед на добиените и вградените мислења
/
5.3.
Мислењата кои не биле земени предвид и зошто


/
6. Заклучоци и препорачано решение
6.1
Споредбен преглед на позитивните и негативните влијанија на можните решенија (опции)

1. Опција „не прави ништо“-спроведување на постоечкото законско решение  

Позитивни влијанија- нема

Негативни влијанија- недоволно користење на електронските услуги преку Националниот портал за електронските услуги.
2. Опција - донесување на измени и дополнувања на предлогот на Закон за електронските документи, електронска идентификација и доверливи услуги
Позитивни влијанија: намалување на долгите линии на чекање на граѓаните пред шалтерите на институциите.

Негативни влијанија: нема
6.2
Ризици во спроведувањето и примената на секое од можните решенија (опции)

1. Опција „не прави ништо“- не постои ризик од натамошното спроведување на постојното законско решение. 

2. Опција - донесување на измени и дополнувања на предлогот на Закон за електронските документи, електронска идентификација и доверливи услуги – ризик претставува недоследна примена на предлог законот поради недоволна запознаеност на јавните службеници со предложените измени и дополнувања. 
6.3
Препорачано решение со образложение

Се препорачува донесување на Предлогот на Закон за изменување и дополнување на Законот за електронските документи, електронска идентификација и доверливи услуги.

Со предложените измени и дополнувања на Законот за електронските документи, електронска идентификација и доверливи услуги ќе  се поедностави размената на документи создадени во електронска форма издадени од јавните органи, ако истите се репродуцираат на кој било печатен медиум.

7.  Спроведување на препорачаното решение
7.1 Потреба од менување на закони и подзаконска регулатива во областа или други сродни области 

Со предложениот закон не се предвидува менување на законите и подзаконската регулатива во областа или од други сродни области.
7.2
Потребни подзаконски акти и рок за нивно донесување 

Со предложениот закон не се предвидува донесување на подзаконски акти.
7.3
Органи на државната управа, државни органи и други органи надлежни за спроведување
Министерството за информатичко општество и администрација.
7.4
Активности за обезбедување на ефикасно спроведување на предлогот на закон 

За ефикасно спроведување на Предлог законот, истиот ќе биде објавен на веб страницата на Министерството за информатичко општество и администрација по неговото објавување во ,,Службен весник на Република Северна Македонија” а воедно ќе биде извршено и навремено известување на јавноста. 
8. Следење и евалуација

8.1 
Начин на следење на спроведувањето 

За имплементација на законското решение следењето ќе биде спроведено од страна на Министерството за информатичко општество и администрација.
8.2
Евалуација на ефектите од предлогот на  закон и рокови 
Евалуацијата на ефектите од предлог законот ќе се врши во рок од 2 години од примената на законот, согласно следниот индикатор: 
· зголемување на користењето на електронските услуги, односно издавањето на документи во електронска форма за 20% до 2025 година. 

Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                 ...........................................                                                                




               
                         потпис на министерот 

